[bookmark: _GoBack]                              «Қош бол, даярлық!»
Кіріспе сөз: Құрметті ата-аналар,ұстаздар,мектепалды даярлық тобының «Даярлығым, қош енді!» атты ертеңгілігіне қош келдіңіздер!
Әрбір жанүяға береке,бірлік,бақыт тілей отырып,ертеңгілігімізді бастауға рұқсат етіңіздер!Олай болса кішкентай бүлдіршіндерді қарсы алайық! (Музыка ырғағымен балалар ортаға шығады )
Би: «Вальс»
Ертеңгілік 7 кезеңнен тұрады
Құттықтау сөз: Мектеп директоры:  Ғ.Н.Алжабаевқа беріледі.
1-кезең: «Менің Отаным-Қазақстан!» Әнұран орындалады.
М: -Қазақстан-тәуелсіз мемлекет.Желбіреген көк байрағы,айбынды Елтаңбасы,асқақтаған Әнұраны бар.
-Мемлекеттік рәміздер туралы не білесіңдер?
1.Мансұр:Елтаңбасы елімнің
                 Неткен әйбат әдемі
                 Тұнығындай көңілді
                 Ортада аспан әлемі
2.Жаннұр:Құт береке шаңырақ
                  Орын алған ол төрден	
                  Қанатты қос арғымақ
                  Екі жақтан көмкерген
3.Мейрлан:Тәуелсіздік жолында
                   Талай-талай тер тамған	
                   Білігім өз қолымда
                   Еркіндігім Елтаңбам
М:-Балалар ,біздің Республикамыз қалай аталады?(Қазақстан Республикасы)
-Қазақстан Республикамыздың Презіденті кім?(Назарбаев Нұрсұлтан Әбішұлы)
-Біз қай ауылда тұрамыз?(Төңкеріс ауылы)
-Қай мектепте оқисыңдар? (№12 орта мектебінде)
Ән: «Біз өмірдің гүліміз»                                    
2-кезең «Біз мектепке барамыз!»
М:- Білім ошағы –мектеп. Білім –теңіз,мектеп-кеме.Бүгін тарыдай болып  келгендеріңмен,ертең –ақ осы мектептен таудай болып шығуларыңа тілектеспін.Білім мен өнер жиып үлкен азамат болатындарыңа сенемін.
-Мектеп туралы не білеміз?
4.Әмина:Мектепке енді барамыз
               Біз оқушы боламыз
               Жақсы оқып сабақты
               Кілең бестік аламыз
5.Елжас:Біз мектепке барамыз 
               Қолға қалам аламыз
               Кітапты да оқимыз	
               Суретті де саламыз
6.Асылжан:Елдің атын жазамын
                    Жердің атын жазамын
                    Туған тілге тазамын	
                    Батаңды бер қазағым
                    Мен мектепке барамын
7.Ерназ:Оқимыз,білім аламыз
              Болашақ жолын табамыз	
              Даярлықпен қоштасып
              Біз мектепке барамыз
8.Диана:Тәрбие берген ұямыз
               Тәртіпті бала боламыз	
               Қоштасып даярлықпен 
               Біріншіге барамыз
               Өлең: «Озат оқушы боламын!»
3-кезең : «Кітап-білім бұлағы»
М:-Балалар кітапты оқи отырып,адамның ішкі рухани ,жан дүниесі артады.Айналадағы өмірмен ,табиғатпен,адамның еңбегімен ,құрбы-құрдастарымен танысып,жақсы болуға,жақсылық іс істеуге  жол сілтейтін кітап екен.Олай болса кітап туралы не білеміз?
9.Дархан:Ән салайық басқоса
                Даярлықпен қоштаса
                Қалам,дәптер,өшіргіш	
                Кітаптармен достаса
10.Айяулым: Мен де кітап аламын
                       Мен де оқуға барамын
                       «Жаман бала»дегізбей
                       Жақсы оқитын боламыз
11.Ержігіт:Ана тілін ардақтап
                   Ата салтын біз көрдік
                   Сурет салып,ән жаттап	
                   Оқып,жазып үйрендік
12.Нариман:Міне мен де
                     Үлкен болдым
                     Жасым толды жетіге	
                        Кітаптағы ертектерді
                        Енді оқимын өзім 
 Би: «Айгөлек»
4-кезең  « Ойнаймыз,ойлаймыз!»
Қызықты есептер «Шешуін кім табады?»
1.Төрт қаз ұшып барады
Биіктен төмен қарады
Аяқ нешеу,бас нешеу:Жауабын кім табады:( Басы 4,аяғы8)
2.Балапанын көгалада
Санай алмай тауық жүр
Жетеуі жүр жүгіріп
Үшеуі жем тауып жүр
Қанша барлық балапан
Санап берші балақан(10 )
3.Құмырсқалар еңбекшіл
Үйымшыл және ол көпшіл
Екеуі жүр дән тасып
Екеуі шөпке жармасып
Бесеуі шырша түбінде
Барлығы нешеу, санап шық (9)
4.Бес қой қосу екі қой
Жалпы болды қанша қой
Екі қой қайта алғаным
Айтшы ,қанша қалғанын 5+2 7-2
5.Мамаң вазаның ішіне салды 8 алма,2 алмұрт
Барлығы неше жеміс болды? (10)
6.Ағашта отыр 8 құс, оның ішінде 6 торғай,қалғаны қарға 
Сонда неше қарға?
7.10 саның- тура және кері санау
8.Ойын : «Өз орныңды тап!» 
 1-10 дейін
Ән: «Бала тілегі»
 5-кезең «Әріптер әлемі»
Тапсырмалар: 1. «Сөз құра»
Т.А.П.К.І                     П.Т.Д.Ә.Е.Р                      Л.А.Қ.А.М
2.Суретпен жұмыс:
МАШИНА     ҚОЯН        ҮЙ
3.Буындардан сөз құра
КЕ-МЕ         АЛ-ҒА
КІР-ПІ          ҚО-ЯН
КЕ-СЕ          МА-ШИ-НА
Би: «Батырлар»	
6-кезең «Өнерлі бала сүйкімді»
13.Мағжан:Алтыға келді жасымыз
                    Сәбиліктен астық біз	
                    Мектеп бізді шақырды
                    Қош даярлық тобымыз
14.Мұхаммед:Құшағыңда жарқылдап 
                   Өтті сәби күндерім
                   Өсті талап ,талғамым	
                   Көп нәрсені үйрендім
15.Ансар:Даярлығым бесігім
                Тағы бір той жасайық
                Ашып мектеп есігін	
                Өзіңмен қоштасайық
16.Нәзира:Сезімді туған баламыз 
                  Оянды ақыл –санамыз 
                  Адамдықтың бастауын 
                  Өзіңнен алып барамыз
 Ән: «Қошақан»
ОЙЫН: «Мектепте қалай оқимыз?»Балалармен-Ата-аналармен
17.Ануар:Сен үйреттің сөйлеуді
                 Сенде ойым есейді
                 Мектепке барам мен енді	
                 Даярлық тобым қош енді
18.Гүлайым:Ойыншықты жинаймыз
                     Бөбектерге сыйлаймыз	
                     Өнер ,білім үйреткен
                     Өзіңізді қимаймыз
19.Артур:Үлкендердей тап-таза
                Жазамыз бормен тақтаға
                Үлгілі бала боламыз	
                  Жүретіндей мақтана
20.Еңлік: Өзіңнен көп дос таптым
                Бауыр баса бастаппын
                Тәрбиешілер мейірбан	
                Келмей тұр енді қоштасқым
21.Аспандияр:«Даярлығым қош енді ,
                         Әр кез аман бол!» деймін
                         Әкем менен шешемді	
                         Ертіп енді келмеймін.
22.Жансая: Еткен еңбек жемісі
Ақталды деп санамыз
Білім әлем көгіне,
Қанат қағып ұшамыз.
Сүйікті балғын бала шақ
Сендердікі болашақ
Озат болып оқыңдар
Ойға білім тоқыңдар
Ән:«Әрқашан күн сөнбесін»
Қорытынды:
-Құрметті осы мерекеге жиналған ата-аналар! Бала біздің болашағымыз, еліміздің ертеңі. Сол ертеңгі ел тізгінін ұстайтын ұрпағымызды тәрбиелеп, бойына ізгілік нұрын себу мына отырған сіздер мен біздердің міндетіміз.
Міне, бүгін біздер осы бүлдіршіндеріміз мектепке даярлап, шығарып салғалы отырмыз. Осы балаларға сәт сапар тілей отырып ата-аналар сіздерден ақ бата сұраймыз.
Балаларды марапаттау.




                          Төңкеріс ауылы.№ 12 орта мектебі

«Бекітемін»:                                                 «Келісемін»:
Мектеп директоры:                                     тәрбие ісінің меңгерушісі:
Алжабаев Ғ.Н.                                              Шакиров А.Т.

               ( концерт, мерекелік кеш)

Өткізген даярлық сынып мұғалімі:
                                               Абдибекова М.С.


                            2017.ж.

                                           Анықтама.
20.05.17.ж. күні мектепалды даярлық сыныбында «Қош бол, даярлық!» атты тақырыпта мерекелік концерт өтті.Мақсаты: оқушылардың оқу жылы бойы не үйреніп,не білгендіктерін көрсете отырып қорытындылау.Кішкентай бүл-діршіндер өздерінің білімдерін, өнерлерін паш етіп көрсете білді.Мерекелік іс-шара өте көңілді де, қызықты өтті.22 оқушы және ата-аналар қатысты.Сон-дай-ақ мерекелік концертті мектебіміздің басшысы: Ғ.Н. Алжабаев сөз сөй-леп,балаларға болашақта оқу озаты болуларына тілек білдірді және қадам-дарына ақ жол тіледі.Ата-аналарда өз ойларын,тілектерін білдіріп, балалары-ның қадамына ақ жол тілеп тілек білдіріп, ақ баталарын берді.Балалар бола-шақта жақсы оқып,үлгілі оқушы болатындарына уәде берді.

